
राजमार्गों का निर्माण
1525. श्री संजय सेठः
 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या यह सच है कि भारतीय राष्ट्रीय राजमार्ग प्राधिकरण द्वारा सड़क निर्माण की गति प्रतिदिन के निर्धारित मानक से बहुत कम है;
(ख) यदि हां, तो इसके क्या कारण हैं; और
(ग) यदि नहीं, तो भारतीय राष्ट्रीय राजमार्ग प्राधिकरण प्रतिदिन कितने किलोमीटर सड़क निर्माण कर रहा है और पिछले चार सालों में कौन-कौन से नए राष्ट्रीय राजमार्गों का निर्माण किया गया?
उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) और (ख): भारतीय राष्‍ट्रीय राजमार्ग प्राधिकरण (एनएचएआइ) ने वित्‍तीय वर्ष 2018-19 (नवंबर, 2018 तक) के दौरान 1938 किमी राजमार्गों का निर्माण किया है। 
कुछ राष्‍ट्रीय राजमार्ग (एनएच) परियोजनाओं में विलंब हुआ है जिसके विभिन्‍न कारण हैं: जिनमें भूमि अधिग्रहण में देरी, सांविधिक अनुमतियों में देरी, आरओबी अनुमति में देरी, सिचाई भूमि के सौंपने में देरी, जन सुविधाओं के हस्‍तांतरण में देरी, विभिन्न संरचनाओं के परिवर्धन/विलोपन/स्‍थान परिवर्तन और रियायतग्राही के वित्‍तीय संकट आदि शामिल हैं।     
(ग): 2015-16 से 2017-18 तक एनएचएआइ द्वारा निर्मित राष्‍ट्रीय राजमार्गों का विवरण निम्‍नलिखित है:-
	वर्ष
	निर्मित राष्‍ट्रीय राजमार्ग की लंबाई (किमी में)

	2015-16
	1988

	2016-17
	2628

	2017-18
	3071

